2004KO IRAILAREN 20KO GOBERNU BILKURA
======================================



Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

NAFARROAKO GOBERNUA

======================


Vianako Printzeek Nafarroako Foru Erkidegoa bisitatuko dute heldu den irailaren 28an

_________________________________________________________________



Alberto Catalan Higerasek, Nafarroako Gobernuko bozeramaileak, jakitera eman du gaur goizean Felipe Jaunak eta Letizia Andreak, Asturias eta Vianako Printzeek, Nafarroako Foru Erkidegoa aurki bisitatuko dutela.

Bisita heldu den irailaren 28an izanen da, asteartearekin, eta eguerdian hasiko da Iruñeko Ikerkuntza eta Medikuntza Aplikatuaren Zentroan. Zentro hau Ikerkuntza eta Garapen ekimen bat da, Nafarroako Unibertsitateak sustatua, eta hainbat inbertsio-partaide ditu, horien artean Nafarroako Gobernua.

Arratsaldean, Printzeek Viana bisitatuko dute ofizialki, izan ere, handik hartzen dute beren titulua. Bertan hango herritarrak eta udal aginteak agurtzeko parada izanen dute, eta gero “Príncipes de Viana” izeneko Kirol Guneko Zentro Termal berria inauguratuko dute.


Bigarren aldia da Printzeek Foru Erkidegoa bisitatzen dutena, joan zen ekainean ezkondu eta gero: izan ere, uztailean Leireko Monasterioan egondu ziren, 2004ko Vianako Printzea Kulturako Sariaren emate ekitaldian. Bigarren bisitaldi honetan Iruñean eta Vianan egonen dira. Horrez gain, Printzeek beren ezkonbidaia aprobetxatu zuten Erriberriko kaletan barrena paseatzeko bisita pribatu batean.
NEKAZARITZA, ABELTZAINTZA ETA ELIKADURA DEPARTAMNENTUA

========================================================

Foru Lege proiektu bat onetsi da lursail bat desafektatu eta haren onura publikoa deklaratzen duena Funesen nekazaritza eta elikadurako enpresa bat ezartzeko

_________________________________________________________________


Nafarroako Gobernuak Foru Lege proiektu bat onetsi du Funesko Udalarena den 157.834 m2ko herrilur bat desafektatu eta haren onura publikoa deklaratzen duena “Conservas El Cidacos, S.A.” enpresari gero saltzeko bertan nekazaritza eta elikadurako enpresa bat jar dezan. Proiektua Nafarroako Parlamentura igorriko da aurki.

Bestalde, Gobernuak beste herrilur desafekzio batzuk onetsi ditu Lezaun, Irunberri eta Torres del Río-n.

EKONOMIA ETA OGASUN DEPARTAMENTUA

=====================================


Iruñean lokal bat alokatzea onetsi da bertan Ondasun Higigarri eta Arkeologiaren Atala kokatu dadin

_________________________________________________________________



Nafarroako Gobernuak baimena eman du gaurko bilkuran Iruñeko lokal bat alokatzeko (K. Nagusia, 75) bertan Ondare Historikoaren Zerbitzuko Ondasun Higigarri eta Arkeologiaren Atala kokatu dadin.

Aipatu atalak Nafarroako Museoan dauzka orain bere bulegoak, baina handik lekutu behar da Museoen Zerbitzuan egiten ari den berregituraketa dela-eta, Kultur Ondarearen Zuzendaritza Nagusiak azaldu duenaren arabera.

Errentaren prezioa hileko 2.788,70 eurokoa da, BEZa barne, eta bost urtez hartuko da errentan.

LEHENDAKARITZA, JUSTIZIA ETA BARNE DEPARTAMENTUA

==================================================

Transferentzien Batzordean Nafarroa ordezkatzeagatik foru parlamentariek kobratuko dituzten dietak ezarri dira
_________________________________________________________________



Nafarroako Gobernuak erabaki du gaur goizean dietak eta gastuengatiko beste ordain-sari batzuk (kilometrajea…) ordaintzea Transferentzien Batzordean Nafarroa ordezkatzen duten foru parlamentarioei. Dieta horiek Nafarroako Parlamentuak ezartzen ditu haren hautatuendako. Ordain-sari hauek ordainduko zaizkie aipatu Batzordeko buruak deitutako lan bileretan parte hartzen dutenei.

Izendapena
_________________________________________________________________


Jesús Barcia Lareu Nafarroako Segurtasun Eskolako zuzendari berria izendatua izan da gaur goizean. Aipatu Eskola Nafarroako Administrazio Publikoaren Institutuaren menpe dago.


Barcia 1953an jaio zen Ferreirosen (Galizia). Ezkonduta dago eta bi seme-alabak ditu. Zuzenbidean Lizentziatua, Foruzaingoan sartu zen 1992an, ofizial gisa. Zerbitzu horretan Trafiko Ataleko burua eta Joko eta Ikuskizunen Ataleko burua izan da.

